
Զրույցի րնթացքում անդրադարձ եղավ նաեւ Հայ Առաքելական եւ Կաթոլիկ Եկեղեցի­
ների միջեւ առկա հարաբերություններին, ինչպես նաեւ Հռոմի Սրբազան քահանայապետ 
Հովհաննես Պողոս Բ պապի Հայաստան կատարած այցին:

ՄԱՑՐ ԱԹՈՌ ՍՈՒՐԲ էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ 
ԸՆԴՈՒՆԵՑ ՉԻՆԱՍՏԱՆԻ ԴԵՍՊԱՆԻՆ

Մարտի 30-ին Մայր Աթոռ Սուրբ էջմիածնում Ն.Ս.Օ.Տ.Տ. Գարեգին Բ Ծայրագույն 
Պատրիարք եւ Ամենայն Հայոց Կաթողիկոսն րնդունեց Հայաստանի Հանրապետությու­
նում Չինաստանի ժողովրդական Հանրապետության նորանշանակ արտակարգ եւ լիազոր 
դեսպան Թիան Չանչունին:

Վեհափառ Հայրապետր, ողջունելով դեսպանին, կարեւորեց երկու ժողովուրդների մի­
ջեւ հաստատված սերտ ու բարեկամական կապերր եւ հույս հայտնեց, որ պրն Չանչունիի 
պաշտոնավարության շրջանում այդ համագործակցությունն ավելի կամրապնդվի ու կզար­
գանա:

Զրույցի րնթացքում անդրադարձ կատարվեց նաեւ երկու ժողովուրդների հոգեւոր կյան­
քին, րնդգծվեց հոգեւոր կյանքի կարեւոր դերակատարությունր հասարակության մեջ բարո- 
յական-հոգեւոր արժեքների ամրապնդման գործում:

ՄԱՑՐ ԱԹՈՌ ՍՈՒՐԲ էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԳԵՐԱԳՈՒՅՆ ՀՈԳԵՒՈՐ ԽՈՐՀՐԴԻ ԺՈՂՈՎ 
ՄԱՅՐ ԱԹՈՌ ՍՈՒՐԲ ԷՏՄԻԱԾՆՈՒՄ

Մարտի 19-ին Մայր Աթոռ Սուրբ էջմիածնում, նախագահությամբ Ն.Ս.Օ.Տ.Տ. Գարե­
գին Բ Ծայրագույն Պատրիարք եւ Ամենայն Հայոց Կաթողիկոսի գումարվեց Գերագույն 
հոգեւոր խորհրդի րնդլայնված ժողով:

Տերունական աղոթքից հետո Գերագույն հոգեւոր խորհրդի անդամներին իր օրհնութ- 
յունր եւ գնահատանքր բերեց Վեհափառ Հայրապետր:

Նախորդ ժողովի արձանագրության հաստատումից հետո խորհրդի անդամներր ձեռ­
նամուխ եղան օրակարգային հարցերի քննարկմանր: Գերագույն հոգեւոր խորհրդի նիստին 
ներկայացվեցին Մայր Աթոռի 2009 թ. գործունեության տեղեկագիրր եւ ֆինանսատնտեսա­
կան զեկույցր:

Օրակարգում րնդգրկված էին Հայ Եկեղեցու նվիրապետական Աթոռներին, ներեկեղե- 
ցական եւ միջեկեղեցական կյանքին առնչվող հարցեր:

ժողովում ամփոփվեցին մարտի 16-18-ը Մոսկվայի եւ Համայն Ռուսիո Կիրիլ Ա Պատ-


